Чабденова Гаухар Дидаровна № 152 мектеп-гимназиясының тарих пәні мұғалімі. 
Сабақ жоспары.Алматы қаласы. Білім басқармасының ҚББЖТҒӘО қолдауымен жасалды. 
	4-тоқсан
	12-ші сабақ.

	6.2. 
	Пәннің атауы: Қазақстан тарихы

	Сабақтың тақырыбы: 
	Сарматтардың саяси тарихы

	Сабақтың мақсаты: 
	    Сабақтың барысында, сендер, сарматтардың әскери өнерін  анықтайсыңдар

	Сабақтың барысы:
Қысқаша конспект.
	     Сарматтардың әскери өнерін антик  авторлары жоғары бағалаған.  Грек авторлары «сарматтарды соғыс құдайы Арестің ұрпақтары» деп санаған. Олардың әскери шеберліктері туралы көрші халықтар арасында әртүрлі аңыз-әңгімелер көп тараған. Шет мемлекеттер сарматтарды әскери қызметке алып отырған. Сармат жауынгерлері Рим империясы мен басқа да мемлекеттерге әскери қызметке жалданған. Олардың әскери өнерін римдіктер жоғары бағалаған.
      Сарматтар бала күнінен садақ тартып, найза түйреп, аңшылық арқылы көп шыныққан. Сармат жауынгерінің негізгі қаруы ұзын найза, ұзын және қысқа семсер, садақ, жебе болды. Сарматтардың ұзын найзасы шайқаста жауды түйреуге қолайлы еді. Олардың ұзын семсері әскери салада жаңалыққа айналып, басқа халықтарға таралды. Олар жауға жақындаған кезде арқан салып, сүйреп  әкететін.  Шегінген  кезде де сармат жауынгері қауіпті болған, себебі садақ тартып қуғыншыларды атқылаған.
          Сарматтар Парфия мен Рим әскерінен жинаған тәжірибелерінің нәтижесінде көшпелілердің соғыс өнеріне үлкен жаңалық әкелді. Олар малдың мүйізін кептіріп, ойып алып, сауыт жасаған. Денесін толығымен осындай берік сауытпен жапқан сармат жауынгерін жеңу оңай болмаған. Осылайша ауыр сауыт киіп, жау шебін найзамен түйреп бұзатын сармат атты әскері катафрактарий деп аталды.

	Сабақ барысында орындалатын тапсырмалар: 
Сөйлемді аяқта.



Тапсырманы орындау.
	Балалар! Төменде берілген тапсырмаларды орындаңдар.



1- тапсырма. 
    I. Рим авторы Овидий___________________________________
    II. Грек  авторлары __________________________________
   III. Антик авторлары____________________________________
2 - тапсырма. 
Мәтінді оқып, 3 сұрақ құрастырыңыз.
        Савромат-сармат тайпалары Орталық Азия мен Қара теңiз өңiрi мәдениеттерiн байланыстырды. Көршiлес Босфор мемлекетiмен байланыс орнатып, Алдыңғы Азия, Солтүстiк Кавказға, Парфияға жаулаушылық жорықтар жасады.
Батыс Қазақстанды мекендеген келесі жауынгер тайпалар-дайлар. Олар бiрнеше ру тайпадан тұрған. Б.з.б. 248-247 жылдары дайлардың апарн тайпасынан шыққан Арсақ (Аршак) бастаған көшпелiлер Парфияның үлкен бөлiгiн және Гирканияның онымен шектес аймақтарын басып алған. Сөйтiп, олар бұл елде Аршакидтер әулетi билiгiнiң негiзiн салған.
Дескриптор
                                           Білім алушы
- сармат тайпалары қарым-қатынас орнатқан елдерді атайды;
- сарматтардың жаулап алу соғыстары жайлы мәліметті талдайды;
- мәтінге қатысты 3 сұрақ құрастырады;

	Сабақты қорытындылау: 
	1. Сарматтардың әскери өнері несімен ерекшеленді?
2. Сарматтардың жауынгері қандай болды?
3. Сарматтардың қару-жарақтары қандай болды?

	Үйге тапсырма:
	6.2. тақырыпты  оқу. Оқулықтан 3 - тапсырманы орындаңдар. 


Тақырып бойынша меңгергенімізді төмендегі берілген тест тапсырмасымен тексереміз
6.2. 12-тақырып.

[bookmark: _GoBack]1. Катафрактарий дегеніміз: 
А) атты әскер 
В) жаяу әскер
С) арбалы әскен
D) соғыс қаруы

2. Сарматтардың әскери өнерін жоғары бағалаған ел : 
А) римдіктер
В) готтар
С) вестготтар
D) аландар

3. Мерзімдер мен оқиғаларды сәйкестендіріңіз:
1. б.з.б  ІІІ ғ
2. б.з.б  V ІІІ ғ
3. б.з.б  ІІ ғ
А) сарматтар Батыс Қазақстан жерін біртіндеп жаулап алды
В) Савромат-сарматтар саны күрт кеміді
С) сармат атауы  көне дәуір авторларының еңбектерінде кездеседі
D) «савромат» этнонимі пайда болы
Е) сасанидтер әулетінің негізі салынды
F) сарматтар саны 10 мыңға жетті




